
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tad-9 ta' Gunju, 2005

Citazzjoni Numru. 86/2003

L-AVUKAT GENERALI
VS

IL-KAP TAS-SERVIZZ TAS-SIGURTA’, ir-Registratur
tal-Qrati u, ghal kull interess li jista’ jkollhom, John
Camilleri, Alfred Bugeja, Romeo Bone, Mario
Camilleri, Pierre Camilleri, Albert Bugeja, Emanuel
Camilleri, Charles Steven Muscat, Yvette Muscat,
Trudy Testa, Isaac Chetcuti, Emanuel Borg, Daniel-
Victor Bonnic¢i, Anthony Gatt, Carmen Armeni,
Sylvana Bugeja, Juma Said Karfoosh, Suzanne Abela,
u Emanuela Camilleri

[I-Qorti:

Rat [-Att tac‘:—Citazzjoni mressaq fid-29 ta’ Jannar, 2003, li
bih u ghar-ragunijiet hemm imfissra, I-attur talab li jitgiesu
bhala nulli u bla effett ordni moghti fit-13 ta’ Novembru,
2002, mill-Qorti tal-Magistrati ta’ Malta bhala Qorti
Istruttorja fl-Atti tal-Kumpilazzjoni (Nru. 913/2002) fl-

ismijiet “ll-Pulizija (Spetturi Neil Harrison u Norbert
Giappara) vs John Camilleri et” u l-imgiba tal-imharrek
Kap tas-Servizz tas-Sigurta’ in konformita’ ma’ dak I-ordni;
talab li I-mandati esebiti mill-imharrek Kap tas-Servizz tas-
Sigurta’ quddiem dik il-Qorti skond I-imsemmi ordni
taghha jintraddu lura lill-istess Kap tas-Servizz tas-
Sigurta’, minghajr ma jsiru kopji taghhom; u talab ukoll li
din il-Qorti tordna li I-imharrek Kap tas-Servizz tas-Sigurta’
m’ghandux jixhed dwar Il-ezistenza tal-istess mandati, ma
jaghtihom jew kopji taghhom lil hadd hlief |lill-
Kummissjonarju mahtur taht l-artikolu 12 tal-Kapitolu 391
tal-Ligijiet ta’ Malta;

Rat in-Nota tal-E¢¢ezzjonijiet imressqa fis-17 ta’ Ottubru,
2003, li biha I-imharrkin John Camilleri, Mario Camilleri,
Pierre Camilleri, Emanuel Camilleri, Trudy Testa u
Emanuela Camilleri lagghu ghall-azzjoni attri¢i billi galu li
l-azzjoni ma tiswiex, li fl-attur jonqos l-interess guridiku u li
mhux persuna legittima biex tmexxi I-kawza, l-illegittimita’
tal-imharrek Kap tas-Servizz tas-Sigurta’ bhala persuna
mharrka, u dan minhabba nuqqas ta’ interess, u kif ukoll
in-nuqqas ta’ siwi tal-azzjoni ghaliex I-attur naqas Ii jghid
liema huma dawk il-fatti li jafhom personalment. Qanglu
wkoll eccezzjonijiet fil-mertu;

Rat in-Nota tal-E¢¢ezzjonijiet imressqa fis-17 ta’ Ottubru,
2003, li biha I-imharrkin Charles Steven u Yvette
mizzewg@in Muscat laqghu billi galu li l-azzjoni attrici
m’hijiex misthoqqa;

Rat illi I-imharrkin l-ohrajn li §ew notifikati kif imiss baqghu
ma ressqu l-ebda ecéezzjoni fiz-zmien moghti lilhom mil-
ligi u bagghu kontumaci;

Semghet it-trattazzjoni tal-avukat difensur tal-imharrkin
Camilleri u Testa dwar l-ewwel erba’ eccezzjonijiet
preliminari taghhom;

Rat in-Nota ta’ Osservazzjonijiet imressga mill-attur fil-15
ta’ April, 2004, bi twegiba ghall-imsemmija trattazzjoni (i
kienet giet registrata);

Rat |-atti kollha tal-kawza;

Rat id-degrieti taghha tal-15 ta’ Gunju, 2004, tal-25 ta’
Novembru, 2004, u tas-17 ta’ Marzu, 2005, li bihom halliet
il-kawza ghas-sentenza dwarl-e¢cezzjonijiet preliminari
msemmija;

Ikkunsidrat:

i b'din l-azzjoni, I-attur irid li I-Qorti thassar ordni
moghtija mill-Qorti tal-Magistrati bhala Qorti Istruttorja lill-
imharrek Kap tas-Servizz tas-Sigurta’ biex jesebixxi
mandati (Warrants) dwar |-imputati, wara li tiddikjara li dak
l-ordni ma jiswiex ghax imur kontra I-artikolu 18 tal-
Kapitolu 391 tal-Att tal-1996 dwar is-Servizz tas-Sigurta™.
L-azzjoni timmira wkoll li -mandati li I-imharrek Kap tas-
Servizz tas-Sigurta’ esebixxa quddiem dik il-Qorti
b’'ubbidjenza tal-imsemmi ordni jintraddulu lura bla ma
jittiendu kopji taghhom, u kif ukoll li huwa ma jixhidx dwar
l-ezistenza tal-imsemmija mandati jew jaghti kopji
taghhom;

llli din is-sentenza qeghda tinghata dwar |-ewwel erba’
eccezzjonijiet preliminari mganglin mill-imharrkin Camilleri
u Testa dwar is-siwi tal-Att tac-Citazzjoni u dwar il-
legittimita’ tal-attur li jressaq il-kawza u tal-Kap tas-Servizz
tas-Sigurta’ li jogghod fil-kawza bhala mharrek;

lli fdin il-kawza, |-eécezzjonijiet dwar is-siwi tal-Att taé-
Citazzjoni jirrigwardaw fuq kollox il-forma tal-att innifsu. L-
imharrkin ~ jghidu |li  ¢-Citazzjoni hija  mizghuda
b’sottomissjonijiet u cCitazzjonijiet estensivi tal-ligi bi ksur
tal-artikolu 159 tal-Kap 12. Minbarra dan, jghidu wkoll li
¢-Citazzjoni ma tiswiex ghaliex fid-Dikjarazzjoni mehmuza

! Pagg. 38 sa 40 tal-process
2 Kap 391 tal-Ligijiet ta’ Malta

maghha ma ssemmiex liema mill-fatti msemmijin fiha
kienu maghrufa personalment mill-attur;

i jidher ghalhekk i Il-imharrkin isejsu z-zewg
eccezzjonijiet taghhom fuq id-dispozizzjonijiet tal-artikolu
789(1)(¢) tal-Kap 12;

llli I-kazijiet li fihom I-ecéezzjoni tan-nullita’ ta’ atti
gudizzjarji jistghu jinghataw huma dawk imsemmija fis-
sub-artikolu (1) tal-artikolu 789 tal-Kapitolu 12 tal-Ligijiet
ta’ Malta. L-erba’ (4) cirkostanzi msemmija f'dak I-artikolu
huma tassativi, fis-sens li biex dik I-e¢¢ezzjoni ta’ nullita’
ta’ att gudizzjarju tirnexxi, trid bilfors taga’ taht il-parametri
ta’ xi wahda mill-imsemmija ¢irkostanzi;

[lli, minbarra dan, bis-sahnha tal-bidliet li saru fil-ligi bl-Att
XXIV tal-1995, I-e¢cezzjoni ma tirnexxix langas (fejn mhix
imsejsa fuq il-hrug tal-att gudizzjarju minn qorti li mhix
kompetenti) jekk in-nuqgas jew ksur ikunu jistghu
jissewwew taht kull disposizzjoni ohra tal-ligi>. F'dan il-
kaz, il-ligi geghda taghmel riferenza ghall-bidliet illi jistghu
jsiru fatt gudizzjarju bis-sahha tal-artikolu 175 tal-Kapitolu
12;

lIli gie mtenni fdawn l|-ahhar zminijiet mill-oghla Qorti
taghna meta nghad li “l-atti kemm jista’ jkun ghandhom
jigu salvati biex issir gustizzja sostanzjali fuq il-mertu tal-
kaz. llli kif gie ritenut minn dawn il-Qrati, ir-rigorosita’
pro¢edurali u I-formalizmu ezagerat rarament huma
ambaxxaturi  tal-gustizzja sostanzjali u ghalhekk
m’ghandhomx, normalment, janimaw |-andament tal-
kawza™. Ghalhekk, Citazzjoni m’ghandhiex tigi mwaqqa’
ghajr ghal ragunijiet gravi®;

llli, b’zZieda ma’ dan, l-artikolu 789 (1)(¢) jikkwalifika I-
validita’ tal-e¢¢ezzjoni b’kundizzjoni siewja hafna, u jigifieri
li I-ksur fil-forma tal-att gudizzjarju jgib in-nullita’ jekk
kemme-il darba jgib lill-parti li geghda titlob in-nullita’ tal-att

% App. Civ. 28.1.1998 fil-kawza fl-ismijiet Busuttil et vs Baldacchino (Kollez. Vol: LXXXI1.ii.30)
* App. Civ. 12.5.1998, fil-kawza fl-ismijiet Michael Attard nomine vs Raymond Galea

5 App. Civ. 20.2.1935, fil-kawza fl-ismijiet Merola pro. et noe. vs Caruso (Kollez. Vol:
XX1X.i.106)

pregudizzju li ma jistax jissewwa jekk mhux billi I-att jigi
annullat;

[lli, fil-kaz li ghandha quddiemha I-Qorti, I-imharrkin jghidu
li ¢-Citazzjoni tikser dak li huwa provdut fl-artikolu 159(1)
tal-Kodi¢i u dan billi hija mimlija b’sottomissjonijiet u
Citazzjonijiet estensivi tal-ligi. L-attur iwarrab din ix-xilja
billi jghid li I-azzjoni hija mibnija fuq punt legali li ghamilha
obbligatorja li I-attur jic¢ita I-ligi. Fis-sewwa, irid jinghad li
l-artikolu 159 jrid li l-atti gudizzjarji li ghalihom jirreferi ma
jkunux fit-tul aktar milli mehtieg u langas ma jkollhom
kummenti jew hwejjeg mhux mehtiega biex jigu mfissra |-
fatti sostanzjali. Ir-riferenzi ghal-ligi ma jagghux taht din il-
limitazzjoni, ghalkemm wiehed ghandu jaghraf id-
differenza bejn riferenza ghal-ligi u ¢-Citazzjoni tal-brani
tal-ligi. Izda I-fatt li jista’ jkun hemm xi ksur tal-artikolu 159
ma jgibx b’dagshekk li I-att gudizzjarju ma jiswiex. Dan
jinghad ghaliex is-sanzjoni mahsuba fl-istess artikolu 159
hija dik li I-Qorti tista’ tordna t-tnehhija tal-hwejjed zejda
jew il-bdil tal-iskrittura b’ohra. Kieku I-att ikun null ghaliex
isir bi ksur tal-artikolu 159, is-sanzjoni tal-bdil tal-att jew
tat-tnehhija tal-kummenti z-zejda ma kienx ikun hemm
bzonnha ghaliex att gudizzjarju null la jissewwa u langas
jinbidel b’iehor li m’huwiex;

lIli ghar-rigward tal-e¢cezzjoni dwar in-nuggas tal-attur li
jiddikjara liema huma |[-fatti li huwa jaf bihom
personalment, din tinbena fuq dak Ii jipprovdi I-artikolu
156(3) tal-Kap 12. Ghal din I[-e¢¢ezzjoni, I-attur jirribatti
billi jghid li I-htiega li ssir dikjarazzjoni bhal dik tezisti biss
meta l-attur irid juza d-Dikjarazzjoni mehmuza mac-
Citazzjoni bhala affidavit jew prova fil-kawza. [I-Qorti ma
jidhrilhiex li  s-sottomissjoni tal-attur fdan ir-rigward
tirrifletti |-nsieb tal-legislatur. Dan jinghad ghaliex fkull
Citazzjoni mressqga fil-qrati superjuri hija mehtiega d-
Dikjarazzjoni mahlufa tal-fatti, u mhux biss meta dik id-
Dikjarazzjoni trid isservi ta’ affidavit;

lIli huwa mizmum li I-ghan tad-Dikjarazzjoni hu biss dak li
taghti rakkont ¢ar u dettaljat tal-fatti tal-kawza®. Id-

6 P.A. 6.3.1958 fil-kawza fl-ismijiet Zahra vs Zahra et (Kollez. Vol: XL11.ii.948)

Dikjarazzjoni hija parti essenzjali ghas-siwi tal-Att tac-
Citazzjoni fis-sens li, ghalkemm ma tistax taghmel tajjeb
ghal Citazzjoni li tkun nulla, in-nuggas ta’ siwi taghha

jolgot is-siwi ta¢-Citazzjoni nfisha’. 1I-ligi trid li min iressaq
dik id-Dikjarazzjoni jiddikjara wkoll liema mill-fatti
msemmijin fiha jafhom personalment. Il-kwestjoni ta’

X’jigri minn Dikjarazzjoni bhal dik meta min iressagha ma
jkun jaf l-ebda fatt personalment jew meta I|-persuna
tonqos li taghmel dikjarazzjoni dwar liema fatti minn dawk
iImsemmija kienet taf bihom personalment, trid titgies fid-
dawl li mhux kull nuggas iwassal ghan-nullita’ tal-att
gudizzjarju. Kif inghad qabel, jekk minkejja li jkun hemm
ksur tal-forma li trid il-ligi dan il-ksur ma jkunx gab lill-parti
mharrka hsara li ma tissewwiex jekk mhux bit-thassir tal-
att, allura I-eééezzjoni tan-nullita’ ma tintlagax®;

llli l-imharrkin ma wrew bl-ebda mod kif jew imgar jekk
huma garrbux xi pregudizzju bil-fatt li d-Dikjarazzjoni attrici
ma ssemmix liema mill-fatti msemmija I-attur kien jafhom
personalment. Fil-kaz partikolari, il-fatti li sehhew jidher li
graw waqt smigh pubbliku fkawza quddiem Qorti fMalta.
Meta wiehed jaqra d-Dikjarazzjoni memhuza man-Nota
tal-Eccezzjonijiet, isib li min halef dik id-Dikjarazzjoni
ikkonfermat uhud mill-fatti dikjarati mill-attur, irribattiet
ohrajn, u ma gablitx ma’ohrajn®. Ghall-Qorti, dan ifisser i
l-imharrkin ma garrbu I-ebda hsara jew pregudizzju biex
jiddefendu |-kaz taghhom minhabba n-nuqqas ta’
dikjarazzjoni tal-attur dwar liema kienu [-fatti Ii jaf
dwarhom personalment;

lli, ghalhekk, il-Qorti ma ssibx Ii l[-ewwel u r-raba’
eccezzjonijiet imisshom jintlagghu, jew li hemm lok i jigi
dikjarat li I-Att ta¢-Citazzjoni ma jiswiex;

lIli ghal dak li jirrigwarda |-e¢¢ezzjonijiet dwar I-illegittimita’
tal-attur_biex iressaq l-azzjoni u tal-imharrek Kap tas-
Servizz tas-Sigurta’ biex jitharrek jibda biex jinghad Ii I-
imharrkin jibonuhom fuq il-kwestjoni tal-interess guridiku
kemm ta’ wiehed u kemm tal-iehor. L-imharrkin ifissru tali

" Kumm. CS 4.11.1988 fil-kawza fl-ismijiet Carmelo Galea vs Pawlu Cuschieri (mhix pubblikata)
8 P.A. GCD 18.4.1997 fil-kawza fl-ismijiet Aqua Logic Ltd. vs Miriam Ellis (Mhix pubblikata); u
ara wkoll P.A. 21.2.1997 fil-kawza fl-ismijiet Vella vs Camilleri (Kollez. Vol: LXXX1.iii.30)

° Par. 10 u 11 tad-Dikjarazzjoni, f'pag. 18 tal-process

nuggas ta’ interess billi, fir-rigward tal-attur, jghidu li ma
tezisti I-ebda ligi specjali li tawtorizzah li jressaq |-azzjoni
in kwestjoni. Fir-rigward tal-imharrek Kap tas-Servizz tas-
Sigurta’, jghidu li n-nuqgas ta’ interess tieghu johrog mill-
fatt li tezisti “kolluzjoni ovvja u palezi” bejnu u I-attur;

[lli fis-sewwa jinghad li l-attur innifsu jiddikjara li, bis-sahha
tad-dispozizzjonijiet tal-artikolu 786(2) tal-Kapitolu 12 tal-
Ligijiet ta’ Malta, ma tista’ tinghata |-ebda e¢¢ezzjoni dwar
l-illegittimita’ tieghu biex jidher fkawza (kemm bhala attur
u kif ukoll bhala mharrek) fazzjonijiet li fihom ikun
awtorizzat mill-awtorita’ kompetenti li jidher fkawzi i
jinteressaw l-ordni pubbliku u safejn ghandu x’jagsam I-
interess pubbliku jew fil-kazijiet illi filhom huwa jkun
awtorizzat b’'mod specjali mil-ligi. It-tfassila ta’ dan I-
artikolu tindika li jezistu zewq cirkostanzi separati fejn |-
eccezzjoni tal-illegittimita’ tal-attur Avuka Generali ma
tistax titgajjem;

llli fdin l-e¢¢tezzjoni taghhom, l-imharrkin jghidu li ma
hemm I-ebda ligi specjali li tawtorizza lill-attur iressaq
kawza bhal din. Jidher li I-imharrkin geghdin jongsu li
jaghrfu li I-imsemmi artikolu 786(2) ma jitkellimx dwar “ligi
specjali” imma dwar awtorizzazzjoni b’'mod specjali mil-
ligi. B'zieda ma’ dan, jidher li I-bazi tal-azzjoni prezenti —
dik li tolgot l-ordni pubbliku u ghandha x'tagsam mal-
interess pubbliku — hija wahda fejn |-Avukat Generali
ghandu locus standi judicio bla htiega li jkollu
awtorizzazzjoni specjali mil-ligi. Kulma jehtieg jintwera hu
li huwa kellu jew ghandu awtorizzazzjoni mill-awtorita’
kompetenti. Fil-kaz tal-Kapitolu 391 |-Avukat Generali
(attur fdin il-kawza) ghandu sehem attiv u dirett fit-
thaddim tal-ligi nfisha'® u minnha stess tohrog |-
awtorizzazzjoni tal-awtorita’ kompetenti. Minbarra dan, |-
attur jghid li kien fuq struzzjonijiet tal-Prim Ministru ta’ dak
iz-zmien li fetah il-kawza. Ghan ewlieni tal-ligi li fugha
tinbena l-azzjoni prezenti huwa sewwasew il-harsien tas-
sigurta’ nazzjonali*', i huwa essenzjalment aspett ta’
ordni pubbliku;

10 Ara, per ezempju, artt. 12(1) u 17 tal-Kap 391
1 Art. 3(2) tal-Kap 391

[lli dawn il-konsiderazzjonijiet iwasslu lill-Qorti biex issib li
l-attur ghandu l-interess guridiku kollu li jressaq l-azzjoni
prezenti u li jirrizultaw i¢-Cirkostanzi kollha mahsuba fl-
artikolu 786(2) tal-Kodici tal-Proc¢edura biex izommu milli
titressaq fil-konfront tieghu l-ec¢ezzjoni tal-illegittimita’
standi judicio;

i ghal dak li jirrigwarda I|-ec¢cezzjoni fil-konfront tal-
imharrek Kap tas-Servizz tas-Sigurta’, |-gharef difensur
tal-imharrkin ifisser li I-locus standi judicio tieghu messu
kien bhala I-parti attrici u mhux bhala wiehed mill-
imharrkin, u dan ghaliex I-istess imharrek ghandu interess
fis-sucCess tal-azzjoni attrici. Ta’ min jghid li din I-
ecctezzjoni tqanglet minn uhud mill-imharrkin fil-konfront
ta’ persuna ohra mharrka maghhom, u mhux fil-konfront
tal-kontro-parti. 1zda I-fatt li dan |-imharrek jista’ jagbel
mal-pozizzjoni tal-attur fdin il-kawza la ffisser li huwa
m’ghandux interess uridiku u lanqgas li huma mhux il-
legittimu kontradittur tal-azzjoni attri¢i. F’dan ir-rigward, il-
Qorti tagbel mas-sottomissjoni maghmula mill-attur fin-
Nota tieghu dwar il-fatt li I-imsemmi Kap tas-Servizz tas-
Sigurta’ kien il-persuna milquta mill-ordni maghmul mill-
Qorti tal-Magistrati bhala Qorti Istruttorja, bhalma kien hu
ukoll i, fil-ligi, kellu I-jedd u I-obbligu taz-zamma tal-
mandati li dak l-ordni geghlu jghaddi lil dik il-Qorti. It-
talbiet kollha fil-kawza prezenti jduru fuq il-persuna tal-
imharrek Kap tas-Servizz tas-Sigurta’ ma jista’ jinghad bl-
ebda mod li I-azzjoni kienet tinftiehem kieku hu kien attur
fil-kawza;

lIli ghandu jinghad Ii, ghall-finijiet tal-e¢cezzjoni taht
ezami, il-fatt li [-Qorti tasal ghall-fehma li persuna jkollha I-
interess guridiku li toqghod fil-kawza (kemm bhala parti
attrici u kif ukoll bhala I-parti mharrka) ma jfissirx i
b’dagshekk ikun gieghed jigi accettat li dik il-persuna
ghandha radun jew tort fil-mertu tal-kaz. [fisser biss Ii,
ghall-finijiet tal-integrita’ tal-gudizzju, il-qaghda taghha fl-
atti tal-kawza tidher mad-daqga t'ghajn wahda Justifikata
u mehtiega u li, bil-prezenza taghha fl-istess atti, il-
gudizzju huwa shih;

[lli, ladarba prima facie jidher li I-imharrek Kap tas-Servizz
tas-Sigurta’ ghandu interess guridiku tutelabbli li jkun fil-
kawza, langas it-tielet ec¢ezzjoni tal-imharrkin ma jidher li
jisthoqgilha tintlaga’;

Ghal dawn ir-ragunijiet, il-Qorti geghda tiddeciedi billi:

Tichad l-ewwel erba’ eccéezzjonijiet preliminari tal-
imharrkin Camilleri u Testa, bl-ispejjez kontra taghhom; u

Tordna li s-smigh tal-kawza jitkompla bit-trattazzjoni tal-

kaz fil-mertu.

Mogqrija

< Sentenza In Parte >

